
стихигьо 

ТУЬ БУЬЗУЬРГИ 

Чуь буьзуьрги, туь Партией Ленини! 
Гьисд пушобер гъовхой дусди, бирори. 
Эри гьемме шолумире хосдени, 
Эй тазе девр инке коргьо рэхьбери. 

Эри Ватан азадире овурдей, 
Нике рэхьгьо эри гьемме вокурдей. 
Гуьлшонире винуь гуфре инсонгьо, 
Лампей шори дегесундей э догъгьо. 

Э Ватан иму гуьллуь богъ вокурдейм, 
Куьллуь бири бегьер богъгьой догъгьойму. 
Э хушбэхде, шоре рузгьо расирейм, 
Чуьнки туьни рэхьбер гьемме коргьойму. 

Тербие ве эгъуьл тазе гlилмгьоре, 
Иму эз туь чуьн ферзендгьо вегирдейм. 
Буьлуьнд веберде эшгълуьи жофоре, 
Тазе шегьер э сер догъгьо вокурдейм. 

Пэлем Ленине деш тик веберде, 
Гье мирайм пушава •rьич непаисде. 
Биrьил бэхдлуь зиrьуьт •rьемме инсанrьо, 
Винуьт диеш амбар шоре никигьо. 

4 

�� 

УНГ АВРОРА 

Э сер дагъrьой эн r Iэзизи 
Асму бегьем деrирдебу, 
Гьеми думан, rьем торики, 
Ригаз чуьшме веди небу. 
Кемер дуьгъэд мигешд догълуь, 
Э у гужгьа амбар вебу, 
ЭЗ сегьери те торики 
Беде зэхьмет у микеши. 
Шимшил эн ёд сэхд мираси, 
Омбаргьоре у нисд сохди, 
Эзунигьо омбар бирет, 
Бедигьоре rье овурдет. 
Дагълуь ники гьич нивини, 
Гъэмлуьи бу хьэрмэхь рузи, 
Кукгьой доrъгьо бесде бируьт, 
Буховугьо зенг мисохдуьт. 
Гьем падшогьгьо, гьеми беггьо 
Ве гьемиге беде шогьгьо 
Мизе гъэмчил эз кемергьо, 
Бирэхьмие зэхме мена . 
. Мисахд талаш невомунде, 
Жафай десrьой доrълуьгьоре, 
Миберд есир гуьзелгьоре, 
Куьшде муьгьбет дуьл ишуре. 
Азадире михосд дагъгьо, 
У бу ниет эн да·rълуьгьо, 



Эй эну михундуьт мэгiни, 
Дердлуь бире эз сигъмиши. 
Чешмегьореш воисдембу 
Эз тонголи хилое 6ошу, 
Э ён хэненуй гlэили 
Ненуй-ненем э хундеки, 
Лавой деде энжэгъ у бу, 
Овлодгьой ю муьрскеш небу. 
Михьтож бируьт эй азади 
Буьлдуьрчингьой богъгьой догъи, 
Мугъум ишу бу заруьнжи, 
Гирьелуь бу сес эн мэгlни. 
Туп Аврора, сэхд расире, 
Унт ю омо э догъгьойме, 
Шэгlмеле дегесире, 
Товуш фуьрсо эри хэлгъме. 
Чешмей 6илогъ очмиш бисдо, 
Чир·тик шендуьт гlов билогъгьо, 
Ведиромо э мейдузи 
Эри рафде э рэхь дузи. 
Вэхуьшд э пой кукгьой догъгьо, 
Бирор еки бире угьо, 
Бердуьт гъовхо эй азади, 
Нетерсире эз четини. 
Пэтош эн дуьл лап гужлуь бу, 
Э дуьшме рэхьм нис бердембу, 
Энжэгъ метлеб ·бу бесгъуни, 
Тевесере руз хилоси. 
Унг Аврора гъувоти до, 
Дур поисдуьт гъоеигьо 
Эз пушой рэхь эн догълуьгьо, 
Пиш бисдоруьт се.1т думонгьо. 
Унг Аврора эдей гешде 
Э сер догъгьой Догъистуйме, 
Гъувот даре суьмуьргъгьоре 
Э буьлуьнди эй пар зере. 

СОГЪБОШИ БАТАН 

Согъбоши Батан, туь эри биреи 
Пэлемгир шолуми, дусди, бирори, 
Рэхьбурмуй ,гъовхой азади могьлугъгьо, 
Хосдегор ники эй ;гьемме хэлгъгьо, 
Бараю хори эз раче гуьлгьо 
Эри хушхьоллуьи rьемме инсонгьо. 
Согъбоши Батан, туь эри биреи 
Чешмей ветрони ве фирегьуни, 
Минорей буле, шоре зиндегуни, 
Омонети эй ·биёвгьой инсони, 
Батан Буьзуьрге Октябрь Ленини, 
Батан Гагарин ве Пушкин гlэзизи. 
Согъбоши Батан, туь эри ·биреи 
Бокурдегор э согъ хори куьрпигьо, 
Э сер шаргьой хьуьршлуь бире дерьёгьгьо, 
Э сер чойгьо, э гlэрелугъ деруьтгьо, 
Э минжилугъ дуре бэхшгьой эн хори, 
Эй небире тефиriэти милети. 
Согъбоши Батан, туь эри биреи 
Жерге-жерге палутдоргьо кошдегор, 
Э гъугъгьошу пар зеренуьт девдогъгьо 
Эри рафде э герм гьисдгьо хоригьо. 
Эз туь гъэрол гирде угьо нидануьт, 
Егъин гене э эвир туь могордуьт. 
Согъбоши Батан, туь эри биреи 
Мэгlдон чешмегьо ве мэгlнихунгьо, 
Мэгlдон серине гlовгьой билогъгьо, 
Мэгlдон гьуьндуьре гъугъгьой эн догъгьо, 
Эзже суьмуьргъушгьо пар зеренуьт 
Э астарагьой асму расиренуьт. 
Согъбоши Батан, туь эри биреи 
Дошдегор темиз поке асмуре, 



Знёд сохдегор гъувот хорире, 
Эшгъ даре ригазгьой герме чуьшмере 
Эри вараюнде зиндегунире. 
Согъбоши Ватан, туь эри биреи, 
Игиде кукrьоре веровундеи, 
Э дузе рэхьгьо фуьрсоре угьоре, 
Дануьсдей тербие даре эй гьэгъи, 
Эри бирмунде иrиде гъуччогъи. 
Согъбоши Ватан, туь эри биреи 
Эшгъ дореrор мэгlни шоrьири, 
Мере э rlуьлом хьэсуьл овурдеи, 
Азаде мэгlни хунум rуфдире 
Эй гlэзизе суьгъде улкейме. 

КРЕМЛЬ 

Кремль, э ён туь ме поисдем, 
Гъэлей дусди ве бирори, 
Э дивор туь дениширем, 
Эже дусдгьо чендиш дери. 
Унжо деруьт дуьлгьой дусдгьо, 
Гьэгъиrъэте ватанхоrьгьо, 
Бирмундетrьо эшгъ игиди 
Эри Ватан, эй азади. 
Тегьер чуьшмей согъэ гlуьлом 
Фуьрсорени туь рига:rгьо, 
Эй ферзендrьой гьеммсй дуьньёгь, 
Эй хилоси софой жофо. 
Эриме туь лап гlэзизи, 
Чуьнки э туь Ленин дери, 
Инжо у жофо кешири, 
Инсонrьоре гlэлем дори. 
Гlэлем дусди ве бирори, 

Пэлем шоре руз хилоси. 
Эй расире э бесгъуни 
Э гъовхой эн азади. 
Э инжиге э сер догъгьо 
Эдем лап хуб ме винире, 
Чуьтам Ленин эз зиндегьош 
Омбарте кар сохдениге. 
Дануьсденуьм гьич нипою, 
Те и дуьньёгь согъ гьисдигьо 
У гьеммише кор мисоху 
Эрп мозол эн инсонгьо. 
Эрк сохденуьм эз туь гьер вэхд 
Чуьнки туьни дуьл Ватани, 
Комики гьисд эриму бэхд 
Ве пушобер зиндегуни. 

СЕС ТУЬ 

Э мавзолей дироморе, 
Э сифет туь денишируьм, 
Воисд мере эй пуьрсире 
Гьерчуь-бисдош, сесе шинуьм. 
Мугум беJiки жугьоб ниди, 
Гье белкине можол нисди, 
Оммо увэхд э гуш дарафд 
Пэзизе сес, тегьер жуьргlэт: 
«Мепой, пушо бура гьер вэхд! » 
Зури-зу_ри мувэхь сохд кор: 
«Ме и сесе эже шинрем». 
Э ёр омо, бисдорум шор. 
Сес туьре ме амбар шинрем 
Э гъугъ догъгьой эн Догъисту, 
Эже зенде ме оморем, 



Э коминжо овурдей туь 
Товушире, азадире, 
Шоре лампей эн никире. 
Э сер rеми вебиреки 
Э сер rlовrьой эн Каспия, 
Э Москва э rешдеки, 
Дебиренrеш э Кремля, 
Изму эдем шинре уре 
Э лов нуькерей эн Сулак, 
Вечиреки буле газе 
Э буруrъrьой Шамхал-Булак. 
Эдем шинре у сес туьре 
Эз хориrьой дуре Куба, 
Э сес жоф6й эн болrарrьо, 
Параменди эн монголrьо. 
Дур эз еки гьисдгеш угьо, 
Эзир муrъум сесrьой туьни, 
Э е десде rуьрд биретrьо 
Эри шоре зиндеrуни, 
Эй биёвгьой инсоньети, 
Эй азади эн rьер мнлет, 
Нисд эй бире селт rъульети, 
Веrирденуьт эз туь севrъэт. 

ДЕРБЕНДМЕ 

Гlэзизе Дербендме 
Бирейrеш гъэмлуь, 
Негирдей rъуз сере, 
Сохдетrеш яралуь. 
Гъушунгьо оморе, 
Зэхмгьореш вегирдей, 
Гъул ёдrьо небире, 

Теrьер мерд поисдей. 
Гьони туь од.11уьни, 
Туьре rьисд имиди, 
Ферзендгьо ворлуьни, 
Бирмундет игиди. . 
Биремrеш э дургьо, 
Туьсуьз тоб недорем, 
Биретrеш хуш рузгьо, 
Туьсуьз шор небирем. 

ЭНЖЭГЪ ГЮВ · ЧЕШМЕИ 

Эз гlэили rloв чешмеи 
Дедей мидо гьер вэхд мере, 
Дуриш буrе билогъ «Микри», * 

Овурдембу гlов энуре. 
Нидениши э хиники 
Ве э rъизrъин гьеминони, 
Мирафд экин эну чешме, 
Э кул мибесд у совуре, 
Чуь четиниш у кешире, 
Мере мидо гlов чешмере. 
Ве кейки ме келе бире, 
Хэёл сохдум эй рэхь рафде, 
Рэхь сохдеки дедей мере, 
Гуфди, доре несиrlэте: 
«Бура, рэхь ник, rlэзизиме, 
Фурмуш месох гоф дедере, 
Э коминжош бисдориrе, 
Энжэгъ гьенж туь гlов чешмере. 

• сМ икр и:. - нум билоrъ чешмеи э Дербенд rын:­

дигьо. 

Хьуьрмет юре гьер вэхд туь rи, 
Темизию rъэдерсуьзи. 
Бигьил дуьл туьш теми3 бошу, 
Чуьтар rьисдrе гlовгьой эну. 
Тегьер кешон гьисдrъо ч�шме. 
Гьечу руьгъ-руьгъ дар дуьл туьре. 
Эз хиники ве кешони 
Терсире гьич герек нисди, 
Эгер кешон муьхькем гьисдге, 
Гъоим уре туь дошдиге, 
Екиш уре хуьрд нисоху, 
Гьеммише у темиз мибу». 
Дошденуьм ме чуьн миноре, 
Несигlэт эн дедей мере, 
Хурденуьм ме энжэrъ гlове 
Эз чешмей эн суьгъде хэлгъме, 
Комики гьич ниварасуь, 
Мере гъувот гьер вэхд мидуь. 

БЭХД ИМУ ГЬЕЧУ БИРИ 

Гуш дарит чуьнтойгьойме! 
Бэхд иму бири гьечу! 
Четин гьисди эй Ватанме, 
Дердлуь бири дуьлгьой нму. 
Гъисмет иму не офдори 
Э гъовхогьо эрн бире, 
Эрн Ватан жуне норе. 
Нефес дурей эн баруте 
Некешири чуьнтойгьойме. 
Оммо иму пойбирэхьне 
Мидарафдим э гъэд зими, 
Мидурундцм, чин кешире, 

Эз торики те торики. 
Кем хурдеймгеш гъэйгъу нисди, 
Э Батан сохдейм кумеки. 
Бэхд иму бири гьечи! 
Бирейм келе эз гlэили. 
Небиреки гьич жовони, 
Норейм эз дес книггьоре, 
Кечуьк ве чин э дес гирде, 
Дуз поисдейм э гъэд десде, 
Бугеш лап сар бала гьеле. 
Бэхд иму гьечу бири! 
Дениширейм э гузети, 
Э оморей эн хэбергьо, 
Комигьоки дердлуь бугьо, 
Кимигьойге шорлуь бируьт, 
Имидире миовурдуьт. 
Бэхд иму гьечу бири! 
Кейки Батан бесгъун дори, 
Шори сохди дуьлгьой иму, 
У шорире гъэдер небу, 
Беде дуьшмен эн хориму 
Эз бинеден нисд биребу. 
Бэхд иму гьечу бири! 
Эй поисде э гъэриби 
Э сер гъоврей эн бебегьо, 
Эй азади жун норетгьо. 
Иму унжо негирисдейм, 
Эрклуьи зевер бисдо. 
Норетгеш жуне угьо, 
Тигьи сохде хун ишуре, 
Овурдетгьо шолумире 
Эрн гьемме дусдихогьгьо, 
Динже жофо кешуьт угьо. 
Бэхд иму гьечу бири! 
Э вэхд жофой оводунеи 
Бачарунде шегьергьоре 



Веровундейм, зинде сохде. 
Э зир rlэлем эн гlэзизи 
Дорейм шовrlо эри дузи, 
Эз rlэзизе Ватан хуьшде 
Гьич вэхд жейле эй небире. 
Бэхд иму гьечу бири! 
Чумrьойму лап амбар д.ири, 
Дердrьо, rъэмгьой инсонгьоре, 
Пэзиетгьой эн элrьоре, 
Гьемме иму дирегьоре 
э ОВЛОДГЬО эй расунде. 
Бигьил угьо уёгъ бошут, 
Дуьшменгьоре зу шинохут. 
Бэхд иму гьечу бири! 
Э дуьл иму эшrъ офдори 
Эй венуьшде э ракетrьо, 
Сейлон зере э согъ дуьньёгь, 
Э пардуьшrьо эй веноре 
Руьхь азади, шолумире, 
Пэлем дусди, бирорире 
Э гьер куьнж шар эй расунде! 
Бэхд иму гьечу бири! 

БЕСГЪУНИ 

Гоф бесrъуни рач сес доре, 
Эй гуфдиреш асант бире. 
Оммо чуьни гъимет эну? 
Э чуьревоз у той мибу? 
Ки мидануь rьич шуморде? 
Беге гьисди ужуьр девлет, 
Комики дуь уре гъимет? 
Руз Бесгъуни гы1сди миrlид 

Эри гьеммей инсоньети, 
Хэлгъ Совети - жоборд, игид 
Экин эну руз овурди. 
Инсоньети эн гlуьломе, 
Гьемме элгьой Европаре 
Эз зир эн зэхм хилое сохди, 
Динже рузе у овурди. 
Эри эну хэлгъ Совети 
Доре гъимет гъэдерсуьзи. 
Эй шуморде у гъимете 
Ве дануьсде гъэдер юре 
Вес нис сохде тирозугьош, 
Вес нис сохде шуморушгьош. 
Гъимет эну гьисдуьт жунгьо 
Эн бисд миллион одомигьо, 
Одомигьой эн Совети, 
Овлодгьой эн вилеети. 
Гъимет эну гьисдуьт гlэрсгьо -
Гiэрсгьой дедегьо, балагьо, 
Сипре сере гъовхобергьо, 
Эн етимгьой вэхд довгlои, 
Биренуьтгьо rьониш тиrьи. 
Гъимет эну гьисд шегьергьо, ' 

Омбаре хэребеигьо, 
Дигьгьо, коми вачаруьсдет, 
Эз бинеден селт нисд бирет. 
Гьеми мигlид, гьеми ёси, 
Чумгьой гьемме бире гlэрси, 
Соф биретгеш селт ярагьо, 
Тазе бире и руз дердгьо, 
Э руз мигlид эн Бесгъуни 
Буьзуьрге хэлгъ эн Совети. 
Гирошдуьтгеш ченд девронгьо, 
И руз гьер вэхд тегьер Буьзуьрr, 
Эй бирмунде чуьни довгlо, 
rь� мц�уну чуьн ёровурд, 



Элrьо дануьт rъимет чуьни 
Эн ижире руЗ' Бесrъуни. 

мозол хэл гъгьо 

Гьеле rисди лап жовонле 
Варасири дузи коре, 
Эзир зэхьмет кукrьой жофо, 
Нивинируьт динжи уrьо. 
Нуншуьrъэми жофокеши -

У бу rъисмет инсоньети, 
Зэхмлуь бире эзир зиндон, 
Азадире ниди инсон. 
Хун ве эрэrъ rъэриш бире, 
Куьт сохдембу мувэхьrьоре, 
Э rьер тараф муьрскешиrьо, 
Девлетмендrьо, теrьер ryьprrьo 
Софой жофой инсонире 
Мипалундуьт, дир небире, 
Невомунде гуж мисохдуьт, 
Не кошдеки, мидурундуьт. 
Десде-десде кукrьой Батан, 
Теrьер жоборд, теrьер аслан, 
Ниветовусд беднефсире, 
Гуж сохдеи, муьрскешире. 
Э rъэршуй эн муьрсдорrьо 
Гъовхо бердет ченд rилеrьо, 
Журкумrьоре дегесундет, 
Азадире угьо гешдет. 
Эз жовони э рэхь дузи 
Эй азади инсоньети, 
Хьохмолуье рэхьэ норе, 
Гуьрд сохди туь журкумrьоре, 

Деrесунди шэrlмелере, 
Берrулуrьой хилосире, 
Элов rlэтош rужлуь бире, 
Селт гъирмиш сохд зенжилгьоре. 
Буховугьоре селт сов сохдуьт 
Ойдунлугъире овурдуьт, 
Туь пушобер гъовхо бири, 
Жобордгьоре эшгъ мидори. 
Азад бире эгъуьл инсон, 
Ведиромо эз зир зиндон, 
Гужлуь сохде дананире, 
Овурд софой эн жофоре. 
Були, ники, бэхдевери 
Одомигьой Батан вини, 
У журкумгьо омбар жесдуьт 
Э согъ гlуьлом од бирмундуьт. 
Уни э лап дуре жиге, 
Э Вьетнам ве э Куба, 
Э Мозамбик ве Ангола 
У журкумгьо эдет жесде, 
Гlэлем туьре тик веберде, 
Эй гlуьломе азад сохде. 
Нисди эз туь покте инсон, 
Гьеммишегьо, тегьер жовон, 
Э пушой эл мидебоши, 
Гlэлем ишу туь мибоши. 
Хь(')хмолуье рэхьбирмушу, 
Эшгъдорегор эн rъовхошу, 
Туьре хэлгъгьо rуфдиренуьт, 
Эз туь эгъуьл вегирденуьт. 
Мозол хэлгъгьо, мозол инсон, 
Туьни, Ленин, сервор деврон, 
Деврон ники ве шолуми, 
Деврон дусди ве бирори. 



Эй l(УЬГЬНЕ ДУСД 

Жовон бирим ме не туьни, 
Рафдебирим э гъэриби, 
Ватан фуьрсо гьердуьймуре, 
Веровуним гъуллугъ юре. 
Мигуфдири увэхд эз ме: 
«Чуь рач гьисди нуькерейму, 
Фирегьуне rlовгьой Волга, 
Эйчуь дурим иму эз туь?!» 
Овурдум меш увэхд э ёр 
Гьуьндуьре догъ Доrъистуре, 
Бисдорим rьердуь дуьлшор 
Э хок Ватан воrошденге. 
Ме не туьни унжо rьисди 
Варасирим диеш омбар, 
Гьич евэхдиш э гъэриби 
Дуьл одоми нибошу шор. 
Чой эн Волга ве доrъ Урал, 
Соrъэ хори келе Ватан, 
Деш унжиrе бу гlэзизи, 
Эй вогошде бу дуьлтэгlди. 
Увэхд шовгlо доребирим, 
Де rьич жейлс небирени, 
Ватане деш дусд мидорим, 
Те дуьл эз кор поисдени. 
Э ёр биёр, дусд, хосденуьм, 
Увэхдине rофгьой туьре: 
«Ватансуьз ме низигьуьм 
Ве нихоюм rьич гlуьмуьре». 

БОШИТ УЕГЪ 

Ме не туьни келе бирейм эеки, 
Мивозирим возилегьой гирдеки, 
Э школеш гьердуьеки мирафдим, 
Э ён е парт нуьшде, нубо михундим. 
Эз дере дорей зугьун немци вирихде, 
Мирафдим эй довгlолегьо возире. 
Песде гьердуь миварафдим э догъгьо, 
Эже гьисди чешмелуье билогъгьо. 
Кейки бисдо келе довгlой гlуьломи, 
Дуьшме омо э сер хори Ватани, 
Бебегьойму гьердуьеки рафденуьт, 
Гъэршуй дуьшме угьо гъовхо берденуьт. 
Бебейгьойму э рафдеки э довгlо 
Эри иму норебируьт несгlэтгьо: 
«Эдейм рафде, гъэршуй дуьшме женг берде, 
Эз хок Ватан дуьшменгьоре нисд сохде, 
Бош, хэлефме, хок Батане дошдегор, 
Пуьзет юре зиёд сохде, нигегь дор, 
Небу боши туь хуьшденхогь, текебур, 
Эз жэгlмиет ве эз дусдгьо мебош дур, 
Тэхьно бугьо эз кулокиш мофдону, 
Э гъэд десде эз зуьгlбеш у нитерсуь». 
Сер гъуз гирде, жугьоб дарим увэхди: 
«Бош туь, бебе, э гоф ферзенд имиди, 
Гьер тике.1ей хок Батане гlэзизи 
Мидорум ме те э рагме хун дери, 
Боворинлуь бура, борж бер дуьшмере, 
Эй кешире эжигей туь жофоре, 
Карасдире э дес гирде, мипоюм, 
Э гъэд десде номус туьре мидорум». 
Эже рафдуьт возилегьой гlэили, 
Эже мундуьт книг-дефдер хундеи, 

Карасди кор эжиrешу веrирде, 
Теrьер эн мерд э rъэд десде поисде, 
Микеширим ме не туьни жофоре, 
Токи Батан бесrъун дуьrу дуьшмере. 
Э и теrьер бирейм иму зу келе, 
Жовониреш э чум хуьшде недире, 
Вероморейм rьердуьеки э доrъrьо, 
Гlов rьенжирейм эз зуьм-зуьме билоrъrьо. 
Бесrъун доруьт дуьшмеrьоре иrидrьо, 
Э лулей ю дуьшме офдо э сатмо, 
Барасд довrlо, омо рузrьой шолуми, 
Зиндсгуни бисдо диеш хуьроми. 
Невогошдет бебегьойму э хуне, 
Норет жуне, гlэзиз дошде Батане, 
Тегьер игид э мейдуй женг офдорет, 
Хун хуьшдере э хок Батан декирдет. 
Батан-Деде гьони бири деш гужлуь, 
Хэлгъгьой г!уьлом э у гьисдуьт имидлуь, 
Уни гlэлсм эй азади милетгьо, 
Гlэлем гъовхой эн шолуми ве жофо, 
Нишонбирму эй бирори ве дусди, 
Инсоньети зиrьуь гуфре э динжи. 
Чуьтам эхи бисдори туь текебур, 
Туф дешенди э хьуьрметтуь, биобур, 
Э хок Батан туь биномус бисдори, 
Гьечи асант уре эхи пой зери, 
Эз жергей эн одомигьо вирихди, 
Э хунхургьо эй сер зере туь рафди. 
Поисди туь э жергей эн дуьшмеrьо, 
Гъэршуй коми гъовхо бердет бебеrьо, 
Дани гуфре э хуше руз зигьисде, 
Гъувот rъуле э жофо гьич недоре. 
Чуьтам эхи фурмуш сохди шовгlоре, 
Четине руз дорейгьо туь бебере? 
Чуьтам эхи фурмуш сохди туь нуне 
Ве п,емиг� щ11р эн Дед�,Ватане. 

Э хун бебеш туьре хьуьрмет небисдо, 
Гъоврей энуш эз ёр фурмуш селт бисдо. 
Чуьтам эхи э ён еки зигьисде, 
Недануьсдем ме дуьл туьре дуз хунде? 
Ингъэде сал, ryйre дуьлхогь туь бирей, 
Лигъоб дусди э сифет туь венорей. 
Чуьтам эхи жансуьзире недире, 
Бовор сохдем э чуьн туьни нефое? 
Э е жерrе гьердуьеки гешдеки, 
Хьисоб сохдем туьш гьисд гуфре одоми? 
Чуьтам эхи недануьсдем винире, 
Зедей гlэзор э гъэд дуьл туь расире, 
Дануьсд уре тегьер эн куьрм венжире, 
Ве чарунде уре э селт пусире? 
Пусире дуьл нисе бире rьич муьхькем, 
Эй эну нисд rьич е чоре ве мелхьэм, 
Ужире дуьл зу мофдону э желе, 
Гьич недире куьнд биреи rlэжеле. 
Э эзуни нисе бире ихьдибор, 
Дуьшмеш э у нисе сохде де бовор. 
Увэхди у кеширени пешмуни, 
Дануьсденrе чуьни rъимет хоrьини. 
Хуьшденхоrьи венrесдени э чоле, 
Эз комики хилое екиш нис бире. 
Дие эйчуь сохде минет туь изму, 
Ватан, соки, эй туь гене кумек бу? 
Рихундени rьони тэхьле rlэpcrьope, 
Гуфдире, ки пешму бирей rуфдире? 
Эйчуь фикир несохди туь увэхди, 
Э rоф дуьшме имид бесде, рафдеки? 
Дануьсденуьм де рэхьиrе нисд туьре, 
Энжэrъ нуькер биё боши эй дуьшме. 
Нисдигеш rьич туьре дие биёвrьо, 
Меrешд кумек дие эз rъэд эн «дусдrьо». 
Эриму туь rьони rьисди бириrьо, 
Селт сэхд бирет э пушой туь rъопуrьо. 

Э чуьн туьни михэнетrьо нисд бовор, 
Ниданим rьич дне сохде ихьдибор. 
Куьрм денуьrьо мейво rlэзор лов сохде, 
Уре нибу э rъэд эн боrъ деrьишде. 
У мейвоrьо эз луьrе зу офдоре, 
Увэхдн дор темиз ве соф селт бире, 
Гъувот эпу зурбо диеш rужлуьни, 
Юклуь бире, буле беrьер дорени. 

* * * 

Кейки э эвр rlэзор эдей rешдени, 
Кемrъувотиш rьисдиrе у, терслуьни, 
Бошит уёrъ одомиrьой эн хори, 
Куьрм rlэзоре эй шинохде эз дури, 
Шенит дерму э rьер луьrей боrъ иму, 
Биrьил куьрмrьо селт эз дорrьо нисд бошут. 

СЕБЭХЬ 

Пур-пурлуье риrазrьой чуьшме 
Э сифетме вохурденуы, 
Эшrъ венrесде э дуьлме, 
Те rъуrъ доrъrьо расируы. 
Тимор сохде rъуrъ доrъrьоре, 
Э луьrеrьош рач вохурдуы, 
Товуш сохде rьер тарафе, 
Эз хунеrьо куьнд бисдоруьт. 
Эз чуьмеrьой пенжерегьо 
Дар афденуы непуьрсире, 

Э хунегьой эн инсонгьо 
Деберденуьт гермигьоре. 
Хэбер сохде гьер инсоне 
Эз ширине хов себэхьи, 
Доре э угьо эшгъ лепуьре 
Эй тазе руз зиндегуни. 
Эдем дире туьре чуьшме, 
Туьни буьзуьрг эн буьзуьрггьо, 
Э чуь мидануь жун офдоре, 
Небисдоге у ригазгьо?! 
Гьер тозе руз ве гьер себэхь 
Овурдени эйму туьре, 
Боши кумек эйму э рэхь, 
Эй винире рэхь дузире. 
Биёр себэхь, биёр шори 
Эрн гьер руз зиндегуни, 
Эй гьер инсон келе хори, 
Бире кумек бэхд инсони. 

БЭХДЕ ДОРИТ 

Мозол ве бэхд эн гьер инсон 
Гуфдиренуьт: «Эдес ю де». 
Эже рафдей бэхдме туь жон, 
Тигъэт эдем туьре гешде. 
Эге туьре мидируьмге, 
Белки гирде мидануьсдуьм. 
Туьре э дес мегирдуьмге, 
Лап эз дуьли ме михосдум. 
Бегем гьисдуьт гьич инсонгьо 
Бэхдлуь бире невоюгьо, 
Гьер инсоне мозоллуь, 
Воисдени гьер вэхд бошу. 



Гьер одоми гъовхо берде, 
Бэхд хуьшдере омбар гешде, 
Оммо уре эри дире, 
Гереке вэхд четин бире. 
Белкем гьечу меш недирем 
Эз ён дерме гирошдеки, 
Сеч несохде, гуш негирдем 
Эз киме бэхд э рафдеки. 
Эдем, дусдгьо, минет сохде, 
Бэхд хуьшдере дире данит. 
Уре ишму сэхд гъэл гирде, 
Эз хуьшде гьич хьэрзо медит. 
Дире бэхде пой зереи 
Гьисд эн инсон бедмозоли, 
У одоми дуьшмен хуьшде 
Бире, хьэрзо доге бэхде. 
Дорит ишму ёре гьечу, 
Муьгьбет башу диеш гужлуь, 
Чаруь э бэхд эн гlуьмуьри 
Эй дуь дуьлгьо гьеммишеи. 

ХОМУШ НИВУ 

Гуьл дит шоре рузгьой зиндегуни, 
Эшгълуье земоней эн жовони, 
Хьэвеслуьни эз муьгьбет дуьл эн шогьир, 
Бегем муьгьбет дуьле бирени эхир. 
Энжэгъ эй еки дуьл муьгьбетлуь мибу, 
Чигьрет эну эз ёр гьич фурмуш нибу, 
Мигирорут вэхдгьо, миравт девронгьо, 
Гьич хомуш нибу дуьл муьгьбетлуь бугьо. 
Энжэгъ эри буьлдуьр рачн мидуь у гуьл, 
Комик11 венгесдц м:уьrьбете э дуt-л, 

Вохурдуьтгеш ченд жире раче сергьо, 
Эри муьгьбет чоре ниофут угьо. 

Э ДЕСДЕЯ ЗИНДЕГЬО 

Э г/уьзет Ихьиил Мататов. 

Гуфдирегьой эн Ленине 
Варасири туь гьеммере, 
Мозол эн хэлгъ э угьо де, 
У гlэлеме э дес гирдей 
Ихьиил кук эн хэлгъ тати, 
Софе ферзенд эн дербенди, 
Э пушой эл туь дебирей, 
Рэхь энуре товуш сохдей. 
Эз гlэтошгьо нетерсире, 
Эри кор хэлгъ жуне доре, 
Туь эри хэлгъ бэхде гешдей, 
Эй азади гъовхо бердей. 
Дес эн хогьин шенд огъуре, 
Э туь эри саташ бире, 
Туьре эри эз хэлгъ хуьшде, 
Гьеммишелуьг жейле сохде. 
Хэлгъ дузире дануьсдени, 
Нэхогь юре у дирени. 
Лигъоб хогьин е дир, е зу, 
Э пушой хэлгъ очмиш мибу. 
Овлодгьойму виниренге, 
Рэхь дузире ки рафдиге, 
Тегьер гlэлем уре гирде, 
Рэхь энуре гьер вэхд рафде. 
Нум эн игид гьич пуч нибу, 
Э пушой эл гье мидебу, 



Э гъэд десдеИ эн инсонгьо, 
Жиге гирде эй гьер девргьо. 

Э ЕН ГЪОВРЕй 
МЭ ГIЛУЬМСУЬЗЕ СОЛДАТ 

Инжо г Iэтош эдей сухде, 
Е дэгъдэгъэш непоисде, 
Элов эну луьп зерени, 
Э буьлуьнди бирмундени. 
Унжош гьисди зиндегуни, 
Эже суьмуьргъ пар куфдени. 
Э ён гJэтош гьеммшuен 
Чигьрет гlэзиз гьисди веди, 
Мигуиге жиге гирди, 
Э гъугъ асму у варафди, 
У ГЬИСД ШОГЬОД ЭН ИГИДИ 
Эн вэхд гъовхо эй азади. 
Ерэгъ э дес у вегирди, 
Э дуьшмегьо рэхьм неберди, 
Батан юре гlэзиз дошди, 
Жуне нори, ю согъ мунди� 
Гьеммишелуьг эй эрхэгьо, 
Юре фурмуш нисохутгьо, 
У гьисд. нишон зиндегуни 
Ве бергулуй эн азади. 
Иму инжо омореним, 
Э у гlэтош сер зереним, 
Поисденим, гоф несохде, 
Ер овурде у чигьрете, 
Коми эйму гlэзиз гьисди 
Ве эз гъовхо невогошди. 
Сер зереним гоф несохде, 

У чиrьрете хьуьрмет гирде. 
Кейки хьуьрмет эну эйму 
Гьисди гlэзиз ве веrирлуь, 
Сессуьз иму ние поим, 
Егъин мэгlлуьм биё сохим: 
Эй чуь хотур э инжиге 
Элов гlэтош луьп зереге, 
Тегьер эн хун у гъуьл зере, 
Эз дуьл тиrьи бирениге. 
Бигьил дануьт овлодгьойму 
Ве эрхэгьой эн биёвrьо, 
Невомунде гъовхо беруьт, 
Недеrесуьт де гlэтошгьо, 
Чуьн ёровурд эй игидгьо, 
Э довг Iогьо жун норетгьо. 

БИ ЕР ВАСАЛ 

Э гъугъ догъгьо гьеле верф ве, 
Гьовош гьеле лап серини, 
Буьлдуьрчингьош нисе хунде, 
Ворворигьош хэзирини. 
Оммо ини таре воруш, 
Непоисде, эдей шенде. 
Э мэхьсуьлгьо овгъоте уш 
Декирдени, гужлуь сохде 
Тозе бегьер биёвгьоре, 
Тозе мейвой эн никире, 
Куьнд овурде булигьоре, 
Севгъэтигьой хушхьолире. 
Гуьгерчингьо рач пар зере, 
Э сер доргьо эдет гешде, 
Бэгlвечегьош паргьошуре 



Сер rирдет эй темиз сохде. 
Чуьмей доргьо бирет пурлуь, 
Хьозурут эй очмиш бире, 
Доргьо бошут хунче гуьллуь, 
Овурде буй етирире. 
Дуьл шогьири эдей дире, 
Герми эдей куьнд оморе, 
Савзей хорнш, жуьле зере, 
Суьфде эдей вероморе. 
Нишонегьой нике васал 
Э гъэд дуьлме венгесд герми. 
Овурденуьт угьо гьер сал 
Тозе шори ве гуьлшони. 
Биёр васал буле бегьер, 
Биёр дусди ве шолуми 
Эри гьсмме инсонгьой девр, 
Бигьил зигьуьт э хуьроми. 
Дорихмиши гьич некешуьт, 
Бедигьоре гьич невинуьт. 
Бошут бирор эри ек.-i, 
Гъовхо беруьт эри ники. 

ГЬЕР ТОЗЕ САЛ 

Тозе сал эн гlуьмуьриму, 
Жуьргlэтлуь пое норе, 
Оморени экин· иму. 
Гьер сал гьечу туь оморе, 
Жонлуь, жовон, божеренлуь, 
Э дуьлгьойму эшгъ венгесде. 
Гешдей, гуйге э сер догъгьо, 
Э сер чойгьо, нуькерегьо, 
Э гъэд богъгьо ве зимигьо, 

Эз сил-сипи гьисдгьо гуьлгьо 
Туь уrьоре вараюндей 
Ве гьемиге гъувот дорей. 
Тазе гъувот эй согъ сали, 
Уrьо гъувот эн Ватани, 
Эй шоре руз эн шолуми, 
Бигьил башу деш гlошири, 
Гьеми бее, гьеми герми 
У лкей мере герекини. 
Эз нефес туь эщгъ вегирде, 
Више, богъгьо хисиренуьт. 
Бегьере эй зиёд сохде, 
Песде эз хов вэхуьшденуьт 
Гермире туь овурденrе, 
Увэхд, кейки герекиге. 
Верф омаре лепе-лепе, 
Гьер инсоне гъувот даре, 
Е нишоне эри гьишде 
Эри Ватан у эз хуьшде, 
Никидори эри rешде, 
Дуьшменире недануьсде. 
Миёри туь варушгьореш, 
Нофугъоrьой мэхьсуьлгьореш, 
Уьшуьгъменде офтоиреш, 
Гужrъувате ригазгьореш, 
Бу rуфдире ковре асму, 
Шевгьош башут астаралуь. 
Гьер тазе сал зиёд сохде 
Пуьмуьрrьой эн инсонире 
Ве угьоре вараюнде, 
Ранг хуьшдере жейле даре, 
Чуьнки уни зиёдсохи 
Гирошдиrьо сал жофои. 
Муьгьбетеш туь гъувот даре, 
Диеш эшгълуь, муьхькем сохде. 
Тазе муьrьбет ве хосдеи 



Ве rьемиге синемиши 
Эй гьер инсон келе хори 
Гьисди гьер сал эн гlуьмуьри. 
Синемиши гlуьмуьрире 
Никедуьлгьо бесгъун даре, 
Гъонунгьой эн зиндегуни 
Э у дуьлгьо бире муьди, 
Гьер тазе сал эй энугьо 
Овурдени тозе бэхшrьо. 
Ой инсонrьой келе хори 
Бошит сэхьиб эн rlуьмуьри, 
Гьер омаре тозе сале 
Вараюнит диеш рачте, 
Овлодrьойму, бэхдлуь бире, 
Дануьт rъимет эн муьrьбете. 

БУЙ ЮШ БИГЬИЛ НИСД БОШУ 

Вокзал Дербенд э rlуьмуьр ю 
Омбарrьоре гъобул сохди. 
Чуь корrьореш винири у, 
Чендиrьоре рэхь декирди. 
Инжо бири вохурдеи 
Ве rьемиrе рэхь сохдеи. 
У винири шоре рузrьо, 
Сесгьой мэr I ни ве rьовоrьо. 
У rьисд шоrьод эн бедиrьош, 
Эн поездrьой яралуьrьош. 
Кукrьой Дербенд амбар рафдет, 
Э rъэрибиш уrьо бирет, 
Оммо гене тоб недорет, 
Воrошде э у сер зерет. 
И пушоrьо э унжиrе 

Дирируьм ме, расд омаре, 
Эдей рафде гуйге еки, 
Э поезд у денишири. 
Гьечи эз руй гуйге шори, 
Чумгьой ю п ур гьисд могъбули, 
Иловлею е чендигьо 
Поисдет рэхь сохдегоргьо, 
Уrьо, гуйrе, «овилдоруьт», 
Ужуьр могъбул ве хиникуьт. 
Дануьсдуьм ме у киниге, 
У п ой зери Ватан юре, 
Эдей рафде э гъэриби, 
Хурде нунгьой эн ватани 
Эз ёр эну фурмуш бири. 
Лигъоб сифет юре изму 
Бегьем тегьер вегирди у, 
Небири у ферзенд гьич вэхд 
Эри гъэдимие Дербенд. 
Эй неоморе эдей рафде, 
Эй ю герме жиге гешде. 
У кор зарал нисд эй Дербенд, 
Коми мибу деш гlуьзетменд. 
Бигьил бурав е нефое, 
Буше суьмбуьл хэйрсуьз бире. 
Омо поезд у зу венуьшд, 
Денишире у недануьсд 
Не э сифет одомигьо, 
Не э асму, не э офто. 
Гьетте поезд рэхь офдоре, 
Вено воруш сайл оморе, 
Бегьем шушд у согъ перроне, 
Темиз сохде мурдалире, 
Пойгьой эну гьишдигьоре, 
Буй энуреш эй нешинре. 



мэпнигьо 

� 

ЭРИ ЛЕНИН 

Буьзуьрrе хьохмо ве эrъуьле 
Доре, офди рэхь азадире. 
Веноре гьеммей эшгъ эн дуьле, 
Овурди туь руз хилосире. 

С е р  вор и: 

Зиндеи туь, зиндеи туь, 
Туь гьисд гlэлем эн азади. 
У имуре ишуьгъ мидуь, 
Зенде гьер вэхд руьхь игиди. 

Келе зенжилгьой эн пулатиш 
Э гуж хьохмой туь неверомо, 
Угьоре Октябрь сохд гъирмиш, 
Офтой хилоси ведиромо. 

С е р  в о р и: 

Изму гlэлем туь шевгъ дорени 
Э гьемме куьнжгьой келе хори, 
Товуши эну овурд�1и 
Эй жофокеш бэхд ве шори. 

С е р  в о р и: 

Зиндеи туь, зиндеи туь, 
Туь гьисд гiэлем эн азади. 
У имуре ишуьгъ мидуь, 
Зенде гьер вэхд руьхь игиди. 

ПЭЗИЗЕ ДОГЪИСТУ 

Тегьер эн гъуш э асму варафдем, 
Омбаре улкегьоре пар зерем, 
Гене, жон, экинтуь вогошдем, 
Евэхдиш туьре эз дуьл нешендем. 

С е р  в о р  и: 

Гlэзизе Догъистну, 
Гlэзизе Догъисту. 

Гlэзизуьт эйме мержгьо, ейлогъгьо, 
Шевгьош чуьн руз товушуьт э догъгьо, 
Э асмуй эн азаде чешмегьо, 
Пар зеренуьт игиде суьмуьргъгьо. 

С е р в о р и: 

Эз сер дохьор кошдеймгьо тозе дор 
Буле мейво вегирдейм бире шор, 
Эй биёвгьо э дес иму де очор. 
Эй туь мэгlни хунденим ме не ёр. 

С е р в о р и: 

Гlэзизе Догъисту, 
Гlэзизе Догъисту. 



МЕРА ДУХДЕР 

Ширини руз вохурдеи 
Дуьл мере сэхд э бэнд бесди, 
Туь э ме расд омореи 
Эшrъ дуьл мере rужлуь с охди. 

С е р  в о р и: 

Мера, духдер, туь эз киме, 
Муьrьбет мере rъоб ул сох туь. 
Бош туь мелхьэм эй синейме, 
Зиндеrуни диеш rуьл дуь. 

Туьсуьз мибошум ме бедбэхд, 
Келе хьэсрот эри муьrьбет, 
Т уь нисди, rьич шор ниб у вэх д, 
Инсофсуьзуьт динrьой rъисмет. 

С е р  в о р и: 

Мера, rуьзел туь э дурrьо, 
Муьrьбет мере мебер унжо. 
Туьсуьз мофдонум э дердrьо, 
Туь оморей эйме г уьнжо. 

С е р в о р и: 

Мер а, дух дер, туь эз киме, 
Муьrьбет мере rъобул сох туь. 
Бош туь мелхьэм эй синейме, 
Зиндегуни диеш г уьл дуь. 

3 Зак. 164 33 



;и 

ТУ МЭГIНИМЕНИ 

Туь эриме гьисди мэгlни, 
Ниет муьгьбет дуьл жовони, 
Мугъум буьлдуьр эн васали, 
Гьемме ранггьой комунеи. 
Туь эриме гьнсди мэгlни, 
Туьсуьз ннбу зиндегуни, 
Дер эн дуьле туь вокурдей, 
Гьеммишелуьг жиге гирдей. 
Туь эриме гьисди мэгlни, 
Коми гьер вэхд хьэвеслуьни, 
Коми ебош тор нибошу, 
Шевиш, рузиш гье сес мидуь. 
Туь эриме гьисди мэгlни, 
Коми гуьнжо рач омори, 
Нис воисде дегиш сохум, 
Ежирейге туьре винуьм. 
Туь эриме гьисди мэгlни, 
Коми э дуьл эшгъ венгесди, 
Коми нибу гьич вогогьруш 
Ве нисоху дуьле хомуш. 
Туь эриме гьисди мэгlни, 
Коминире шогьир бесди, 
Тегьер усдо ве хоненде, 
Туьре эйме мозол куфде. 

ЭНЖЭГЪ ТУЬРЕ 

Э догъгьойму гуьлгьо рачуьт, 
Дуь эз еки ярашуьгъуьт, 



Эз гьеммешу рачте эйме 
Чигьрет туьни, вихде ёрме. 
Гьисдуы амбар раче чумгьо, 
Дуь эз еки товуштегьо, 
Оммо чумrьойтуь эйме 
Гьисдуы эз гьемме палаште. 
Эз гъэриш эн ченд гьозорrьо 
Энжэгъ туьре эдем дире, 
Бисдоруыгеш лап гуьзелгьо, 
Э чумме хуш нис оморе. 
Мебош эз дуьлме бейхэбер, 
Жугьоб дн э rофме, духдер, 
Эйчуь эхи туьре дире, 
Мере паргьо вероморе? 

СУЬГЪДЕ ОВЛОД 

Нисд сохденге дуьшменгьоре, 
Рэхьэт нефес вокошире, 
Туь вегирди сервенире, 
Э лой асму денишире. 

С е р  в о ри: 

Солдат гъовхой эн азади, 
Суьгъде овлод эн Ватани, 
Небу гуфре де гьич беди, 
Гъовхо бердей эй гуьлшони. 

Серворю 
Дуразе рэхь фурмуш бисдо, 
Э гlуьзет туь салют сес до, 
Офтои рач товуш мидо, 
Чуьнки дуьщме сатмо офдо. 

С е р  в о р и: 

Ома э ёр увэхр. догъгьо, 
Хуне, кифлет, раче богъгьо, 
Эзже э рэхь офдорейгьо, 
Гъовхой туьре сер гирдейгьо. 

С е р  в о р и: 

Солдат гъовхой эн азади, 
Суьгъде овлод эн Ватани, 
Небу гуфре де гьич беди, 
Гъовхо бердей эй гуьлшони. 

МИДОРУМ 

Гуйге менге туь буррай 
Э дуь чуьн тое гъозгьо, 
Э ишу шириш зерей, 
Вогосундей э гъошгьо. 
Гуйге эз богъ э поиз 
Дуь сибгьоре туь вихдей, 
Чире, сохдей хуб темиз 
Э гъутине венорей. 
И чигьрет туь эз ёрме 
Гьич вэхд фурмуш нибошу, 
Э коминжош рафдуьмге, 
Э дуьлме мидебошу. 



ГЪИСМЕТ ГЬИСДГЕ 

Беневшегьо гуьл дари, 
Вараюсди чуьн холи, 
Угьо нишон муьгьбети 
Эри дуьлгьой жовони. 
Энжэгъ гъисмет эн муьгьбети 
Гьисд эриму бэхд гlуьмуьри, 
Эже муьгьбет гужлуьни, 
У кифлет лап муьхькеми. 
Эшгъэ гъимет недуьгьо 
Нибу гьич вэхд мозоллуь, 
Муьгьбете пой зенуьгьо 
Нике рузе нивинуь. 
Салгьо эдет зури гешде 
Эз гlуьмуьргьой иму рафде, 
Эшгъэ мекуьш, жон духдер, 
Сох туь мере бэхдевер. 
Земоне гьич нивогошду, 
Эшгъ эн муьгьбет тор нибу, 
Бисдориге туь гъисметме, 
Бэхдлуь мибу согъ гlуьмуьрме. 
Моч мисохум эз синейтуь, 
Эгер мере гьишдиге, 
Михурум ме эз мойвой туь 
Эгер гъисмет гьисдиге. 

БИГЬИЛ ГУЬЛ ДУЬ МУЬГЬБЕТ 

Гурп-гурп сохде эн ме дуьл, 
Гьетте дире туьре, гуьл. 

Туьре, духдер, хосденуьм, 
Дуьле э туь доренуьм. 
Гъувот ди туь гоф мере, 
Гlэзиз дорум ме туьре. 
Эри муьгьбет кумек бош, 
Эз муьгьбетме дур мебош. 

С е р  в о р и: 

Бигьил гуьл дуь муьгьбет дуьл, 
Рачи дуьгу тегьер гуьл, 
Бигьил шор бу дуь дуьлгьо, 
Рэхьэ буравт дуз угьо. 

С е р в о р и: 
Эйчуь духдер вирихде, 
Мере дире, дур рафде. 
Э рачи туь бенд бирем, 
Имид э туь ме бесдем. 
Рафдигеш туь э дургьо, 
Э лап дуре жигегьо, 
Миём гене э унжош, 
Энжэгъ духдер рази бош. 

С е р в о р и: 
Инсон офдге гъисмете, 
Дуьл зендени муьгьбете. 
Гlэтош дуьле гьич куьшде, 
Екиш нисе дануьсде. 
Энжэгъ муьгьбет дерики 
Дуьл хьозури эй ники 
Мебош эйме биинсоф, 
Гу туь э ме шоре гоф. 

Се р в о р  и: 

Бигьил гуьл дуь муьгьбет дуьл, 
Рачи дуьгу тегьер гуьл. 
Бигьил ш ор бу дуь дуьлгьо, 
Рэхьэт бурав дуз угьо, 



БАСНИГЬО 

•·.:;р_ ... � 

ТЭХСИРИ ХУРУЗ 

Гуьрдлемей эн профком бу, 
Сернуьш инжо бу чоrъэ rъоз, 
Гуьрдлемере вокурде у, 
Гуфди, кешире келе овоз: 
«Пуьрсуьш рузине гьисди еки -
И коре rьечи нибу rьишде, 
Талаби сохим rьеммееки, 
Бидбид ryprype, бед фурмунде, 
Эз кифлет ю жейле сохди, 
Гургуре эз сер ведеберде, 
Э хуьшде уре воrосунди, 
Эдет эйшу кеф-хьэз сохде». 
Гьемме лэrlэре вокурд инжо, 
Гьерки ежире rоф rуфдире, 
Гуфдируьт: «Бидбид гьисди бижо>. 
Уrьоре rьемме сэхд гlэйб доре. 
«Ниrьилим иму у коре динж, 
Гьич э rlэрейму гlэмел ниёв 
Сер эн ryprype у соху rиж, 
Бижое дусди rирде биёв». 
Гургуриш нуьшди, мэхьтел бире, 

Эри rуфдире rоф неофде, 
Чуьтам гуюге негьогъ юре 
Тэхсирлуь эйчуь сохде . . .  
Бидбидиш-«Бад-бад» сохд е ченд бо. 
«Бад-бад» энуре шиновусде 
Эз келе хьэрой гьич небисдо. 
Лэгlэре гирд у, мэхьтел мунде. 
Вэхуьшд хэтот - гъуьртие керг, 
Келете хьэрой сохде, мугу: 
«Вессит месохит инжиге мерг, 
Коргьой бидбиде дирейт ишму? 
Оммо хурузе нисе диренит, 
Э гьемме керггьой хьэётевоз 
Жуьфд бирере биёйт винит. 
Гене э керггьой rъунширевоз, 
Имуре rьишде, у гешдени!» 
Гене хьэройrьо бире ин:жо, 
Хурузе гьемме rlэйб дорени. 
Сохдуьт гъэрор эри «бижо»: 
«Э хьэёт rъунши rьич недарав, 
Биёбур сохде нум керггьоре, 
У э е жигеш ние бурав, 
Негьишде тэхьно гьич угьоре». 
Эри эни «дузгуне» гъэрор 
Гьеммееки сесгьоре доруьт, 
Гургур не бидбидиш, бире лап шор, 
Зури десгьоре вокошируьт. 

ДУЬЗДИ ХУЬРСЕК 

Гуфдиренуьт э хуьрсекгьо 
Гьич е вэхдиш недебири, 
Не дуьздире кор r;охугьо. 



И хуьрсек rьич недуьздири, 
Эз дуьли у коре сохди. 
Бири хубе нишонечи. 
Унегуьре уре гьишди, 
Бу гуфдире гъэреулчи. 
Согъ руз хуьрсек хисиремб у, 
Шев те себэхь нэхисире, 
Гъэреули у сохдембу, 
Дошде эз дуьзд гендуьмгьоре. 
Е дес сер шев дуь мошингьо 
Э гъэд хэрмон дироморуьт. 
Сернуьш колхоз буйругъэ до, 
Мошингьоре зу пур сохут. 
Хуьрсек мугу: «Эже гьечи? 
Нимешеви эйчуь эхи? 
Менуьм инжо гъэреулчи». 
«Шев бисдогеш чуь мисохи?» -
Сернуьш колхоз жугьоб доре, 
- Плане бегьем эри сохде, 
Пэмел ниёв гьич дир бире, 
Гереки зу эй расунде». 
Хуьрсек инжо, мэхьтел бире, 
Тиrъэт луь гузет сохде, 
Эже угьо мошингьоре 
Миберуьтге эй декирде. 
Дуз э хьэёт сернуьш рафде, 
Мошингьо зу дарафденуьт 
Песде тигьи бире мунде, 
Эзунжиге вадарафдуьт. 
Туморере хуб пур сохде, 
Э хуьшде гуж хуьрсек вено. 
Эз зусери себэхьмунде 
Деберд уре э луле но. 
И туморей эн хьрсеке, 
Гъэреулчи эн рузине 
Бугьо жежуь, виниренге, 

Мэrlлуьм сохде зу э гьемме. 
Э сернуьшиш и сес раси, 
Хуьрсек гендуьм дуьздиреи. 
Инжо бире у лап rlocи, 
Гъэгьр кешире, гуфдирени: 
«Эки сохум дие бовор? 
Хуьрсекиш дуьзд небиреки, 
Бире изму кемихьдибор, 
Мол колхозе дуьздиренки?» 

ТОЗЕ ПУСДИ ЭН ТУЬЛКИ 

Эз зуревоз мэr Iлумики, 
Хуьрсек бири ошней туьлки. 
Э кеф, э хьэз дебируьтrеш, 
Дуьл эн туьлки лап шор буrеш, 
Эз елойrе моrъбу.ллуь бу, 
Чуьнки туьлки дануьсдембу, 
Хуьрсек туьлки гьелбет нисди, 
Гiуьмуьрлуrъи нисд у дусди. 
Туьлки фикир сохд эй хуьшде, 
Гьерчуь бисдош эри сохде 
Эй э хуьшде аогосунде, 
Егlни хуьрсек юре шенде, 
Экин екиш дие нерав, 
Экин ю гье биёв-бурав. 
У муйгьоре гъэйчи зере, 
Кутэгь сохде шенд бендгьоре. 
Тазе юбкеш у духдени, 
Те кефел ю вокурдени. 
Оммо хуьрсек уре дире, 
Гуфди э у, гъэгьри бире: 
«Тозе пусдищ вокурдиrе, 



Нибоши туь ежирейге. 
Туьлки бири - туьлки мунди, 
Вокурденкиш модни пусди. 
Вокунугьо модни пусде, 
Биё офу модни дусде. 
Меки модни нисдуьм гьелбет, 
Ние бошум э туь гъисмет. 

ЭХИР ЭН ШЕФД 

Пире пеленг инсофсуьз бу, 
Хьэйвугьоре фубердембу. 
«Ме игидуьм», - у гуфдире, 
Михурд эз ю гiожизтере. 
Мерд хьуьзуьмчи э кул эн хэр, 
Э юревоз расе, тевер. 
Миомо эй хьуьзуьм берде, 
Хэр хуьшдере у бор сохде. 
Е дес пеленг пир биренге, 
Эз чумгьо кем чи диренге, 
Мерд э .више гене омо, 
Э миглей више диромо. 
Пеленге эз дури дире, 
Э дор вешенд у хуьшдере. 
Хэр вараси беде коре, 
Сер rирд гlэрине кеширере. 
Эз сес эн хэр сэхд терсире, 
Э пушой хэр дураз бире, 
- О, месох гуж. .. - гуфди пеленг, 
Эз зугьу у бире пелтек. 
Хэр эз терс деш хьэрой дешенд, 
Эз сифот пеленг чум нефушенд. 
Пеленг сер гирд вирихдере, 

Песо-песо рэхь рафдере. 
Эз гужи эн видов-видов 
Сэхд раси у э гъовогъдор. 
l(емер эну бире паре, 
Дураз бисдо, сохд пар-паре. 
Увэхд небисдо кумек 
Игидигьой пире пеленг. 
Офде эй хуьшде гlэжеле, 
Инжо до у ношуморе. 
Беде одомиш гьечу бире, 
Э тэхсирсуьз гуж сохденге. 
Эз дес гlожиз у мимируь, 
Э негьогъи жуне мидуь. 

БЭ ГIВЕЧЕ ВЕ ТУЬЛl(И 

Гlош руьгъэни зен сохденге, 
Э дем тону доноребу. 
Бэгlвече пар зеренге, 
Гъэжгъуй диге виниребу. 
Экин туьлки зури рафде, 
Жигей гlоше гуфдирени. 
Екем эз гlош эри хурде 
Бэгlвечереш воисдени. 
Туьлки гlоше зу палунде, 
Деберд уре э гъэд куле. 
Песде сер гирд эй фуберде, 
Нечаруьсде э иловле. 
Бэгlвечешки гуфдирени: 
- Екем эз гlош эй меш бигьил, 
Мереш хурде воисдени. 
Мере туьлки гиене мегьил. -
Туьлки гlоше хурд гьеммере, 



Тен гъэжrъуреш беrьем лиси, 
Песде гуфди ён водоре: 
- Ху, мундигьо туьреш весен. 
БэrlвечеJ1е серлей юре 
Деноренrе э rъэд rъэжrъу, 
Туьлки зури фуберд уре, 
Myry: - Биrьил rьечи буrу! 

СОЕ ВЕ БУЛУТ 

Сое е дес, чуьн текебур, 
Келеrеди сохде, rуфди: 
«Мере rьисди келе сабур, 
Мере хуно екиш нисди. 
Меш э булут ухшешинуьм, 
Оммо эзу ме rужлуьнуьм. 
Эз ме келе у rьисдиrеш, 
Э буьлуьнди у вериrеш, 
Кемrъувоти, дир-дир rешде, 
Хэйр эй екиш неовурде. 
Жейлон зере э rъуrъ асму, 
Эй кеф хуьшде rешдени у. 
Ме эй сэхьиб дусд-кумекуьм, 
Зури rешде дануьсденуьм. 
Месуьз ки у рэхьэ рафде, 
Гьич евэхдиш нис дануьсде. 
Гьер вэхд уре тэr Iди доре, 
Эдем берде ме пушово. 
Э рэхь дери, хэсде бире, 
Немуну у rьич песово». 

* * * 

Недануьсдуьм ме гьич, дусдrьо, 
Шиниригеш и rофrьоре, 
Булут э асму дур гьисдигьо, 
Азад унжо гешденигьо. 
Оммо rьетте е булутле, 
Тегьер перде поисденге, 
Гирде пушой эн чуьшмере, 
Недануьсдуьм эже рафдге, 
Келегеде буше сое, 
Сэхьиб юре тэхьно гьишде. 

ХИ ЕР ВЕ БИСДОНЧИ 

Жовоне хиёр бисдо пэхьни 
Эзир эн велг тох хиёри, 
Бисдончи-мерд невинуьг у, 
Юре эз тох нечинуьгу. 
Чире хиёр ченд дес гьечи, 
Нисе дире гьич бисдончи 
Пэхьни бирей эн хиёре, 
Эзир эн велг деригьоре. 
Коклуь бире, биренге зерд, 
Вини уре бисдончи - мерд. 
Кок зерере нисе чире, 
Чуьнки лезет нис дебире. 
Хиёр фикир сохд эй хуьшде, 
Ки мерд юре нисе дире, 
Пэхьнини ю хубе жире, 
Унегуьре 1-шсе чир1�, 



Оммо ки у нис дануьсде, 
Эдей хэйрсуьз ю зигьисде. 
Бири гуфре лап дэгiэмсуьз, 
Гъобон гьисдгещ •гьисд фойдесуьз. 
Ки эз гъисмет вирихдени, 
Эз бэхд хуьшде бире пэхьни, 
Гlуьмуьр эну пучи мибу, 
Эхир эну rьич ник нибу. 

КОРДЕ ВЕ ЧОНГОЛ 

Корде ве чонrол е жуьфд бируьт, 
Гьер вэхд екире хосдембируьт. 
Чонrол эз корде бисдо rъэrьри, 
Myry э дусд ю, сохде нифри: 
- Пэре недоре венжирени, 
Мере rьич хэвлет нис rьишдени. 
Ме rье эдее кор сохденуьт, 
Суьфререш беrьем нис диренуьм. -
Эз rофrьой чонrол rъэrьри бире, 
Пэхьни бисдо, корде офдоре, 
Кордере сэхьиб гье rешдени, 
Эз е дэхуьлиш нис офдени. 
Чонrолеш дие нис веноре, 
Тэхьно хэйрсуьзи э сер суьфре. 
Чонrол э дэхуьл нуьшди хэвлет, 
Пэре недоре де э хифлет. 
Евош-евош паре вечире, 
Пуч сохдени riуьмуьр юре. 

* * * 

Эн одомиrьош rьечу бире, 
Дусд эй ю гурунд веди бире, 
Уре эз хуьшде сохдrе гъэгьри, 
Зиrьисдеи юш пуч rlуьмуьри . 

• 
МЕНЭХЬЭФ 

Э гуьрдлеме э рафдеки, 
Э хэрегуш вохурд туьлки, 
Эеки ихдилот сохде, 
Рафдуьт, бирор-хэrьер бире. 
- Аслан хьэйвугьоре хурде,­
Лап инсофсуьз у гуж сохде, 
Аслане иму веrирим, 
Эжигей ю оюре ним, -
Гуфди туьлки э хэрегуш. 
- Токи кар иму нерав буш, 
Гоф мисохим э гуьрдлеме, -
Гуфди хэрегуш, «игид» бире. 
Э гуьрдлеме оморенге, 
Хэрегуш гоф вегирденге, 
Сифот аслане диренге, 
Сер гирд гофе ежирейге. 
Аслане у тэrlриф доре, 
- Зиrьо падшогь, - у гуфдире. 
Эз менэхьэф хьэз неоморе, 
Аслан фубердени хьире. 



ХЬЭРЕКЕТИ БУЬХЬУЬЛУЬ 

Кергелуьй керггьаре вакурденге, 
Камиссгьо амаруьт эй винире, 
Тигъэтлуь гьер куьнже фегьм сохде, 
Сер гирдуьт акте гъул кешире. 
Буьхьуьлуьй сергии, сернуьш бугьо, 
Лап хьуьршлуь, гъэгьрелуь бире, гуфди: 
- Инжиге хубут гьемме карrьо, 
Оммаки мере рази нисди .. . 
Мисахут инжа кеф, гьелбет, керггьо, 
Дешенде амарет рач велегьо. 
Э и кар ве энжэгъ е тэхсири, 
Несахдет чалеки эн сергии, 
Эжеки бу пэхьни буьхьуьлуьгьо, 
Нетерсуьт эз дундугъ зерей керггьо. 
Чалеки небире, ме нибашум 
Гич рази ве актеш гъул никешуьм. 
Э и кор камиссгьо мэхьтел мундуьт, 
Э сифет дуь-еки денишируьт. 
«Эйчуь гереки у чалеки, 
Хурекгьой керггьо бул гьисдики, 
Угьоре гьич сергиш герек нисди, 
Ем ишу гъэдерлуь, бегьем гьисди». 
Ижире фикире угьо сохдуьт, 
Э сернуьш е гафиш не гуфдируьт. 
Данандеш нисдге гьич буьхьуьлуь, 
Сернуьши, гьисд «ихдиёрлуь». 
Нидануьт керггьо гьич зигьисде, 
Э чалей сергии недарафде, 
Эй унжа сергире вахарунде, 
Те кейки камиссгьа чумтерс бугьа, 
Те буьхьуьлуь бугьо сернуьш камиссгьо. 

КУМЕ КСУЬЗИ 

Шефде коргъой эн туьлкире 
Гьемме бегьем: дануьсденге, 
Боворини де небире, 
Гиене туьлки селт мунденге, 
Фикир сохд эй хуьшде, 
Бурав гуфре э вишейге. 
Унжо юре нешинохде, 
Белки гъобул мисохутге, 
Дегиш сохде пусди юре, 
Сиегь пусди э тен вокурд, 
Э вишейге зу paclipe, 
Э пушой ю дуь гуьрг вохурд. 
Туьлки бирмунд жендек юре, · 
Гъолинд бугьо дуьм хуьшдере. 
Гьердуь гуьрге хьэз омаре, 
Э у угьо ошугъ бире. 
Эри туьлки бешгъэ нисди 
Эн комини ю бисдогеш. 
Уре гьер вэхд гlэмел гьисди 
Эй фурмунде rьердуьшуреш. 
Гьердуь гуьрггьош хьэрекетуьт, 
Ки дануьсдге зу палунде. 
Эри туьлки ем офденуьт, 
Иловлею вачаруьсде. 
Оммо уре е пусдини, 
Дуь rуьрг э у гьич нидору. 
Гьердуь гуьрггьош фикирлуьни, 
Коминишу биё хою. 
Э гlэрешу женr офдори, 
Э минжилуrъ тулки дери. 
Дуь-екире бегьем куфдуьт, 
Тике-тике пусдеш сохдуьт. 



Изму туьлки пусдисуьзи, 
Нис дануьсде чуь сохуге. 
Эжеш рафдге кумексуьзи, 
Шефди юре дануьсденге. 

